
<<Հայաստանի Հանրապետության արտակարգ իրավիճակների նախարարությանը գումար հատկացնելու, ՀՀ կառավարության 2012 թվականի դեկտեմբերի 20-ի N1616-Ն որոշման մեջ փոփոխություններ և լրացումներ կատարելու, Հայաստանի Հանրապետությունում մթնոլորտային երևույթների վրա ակտիվ ներգործության ոլորտում իրականացվող գործունեությունը կանոնակարգելու մասին>> Հայաստանի Հանրապետության կառավարության որոշման նախագծի

	1.
	Անհրաժեշտությունը

	ՀՀ վարչապետի 2013 մայիսի 21-ի N371-Ա որոշմամբ ստեղծված աշխատանքային խումբն ուսումնասիրել է Արագածոտնի, Արմավիրի, Կոտայքի և Շիրակի մարզերում առկա համայնքային, իրավաբանական կամ ֆիզիկական անձանց պատկանող և ՀՀ արտակարգ իրավիճակների նախարարության կողմից չկառավարվող հակակարկտային կայանքներն ընդհանուր կառավարման համակարգին միացնելու խնդիրը:

Միաժամանակ ՀՀ Նախագահի 2009 թվականի հոկտեմբերի 17-ի NՆԿ-161-Ն   կարգադրությամբ  հաստատված «Հայաստանի Հանրապետությունում մթնոլորտի և մթնոլորտային  երևույթների վրա  ակտիվ  ներգործության  հայեցակարգի»  հիմնադրույթներով, ինչպես նաև  ՀՀ կառավարության 2008 թվականի սեպտեմբերի 18-ի «Հայաստանի Հանրապետության տարածքում մթնոլորտային վտանգավոր երևույթների վրա ակտիվ ներգործության համակարգ ստեղծելու ծրագիրը հաստատելու և Հայաստանի Հանրապետության պետական բյուջեից գումար հատկացնելու մասին»  N1253-Ն և 2009 թվականի նոյեմբերի 12-ի «2010-2011 թվականներին Հայաստանի Հանրապետության տարածքում  հակակարկտային համակարգի զարգացման միջոցառումները հաստատելու և «Մթնոլորտային երևույթների վրա ակտիվ ներգործության ծառայություն» ՊՈԱԿ-ին անհատույց օգտագործման իրավունքով  գույք հանձնելու մասին» N1520-Ն որոշումներով  սահմանվել է հանրապետության տարածքում մթնոլորտի և մթնոլորտային վտանգավոր երևույթների վրա ակտիվ ներգործության համակարգ ստեղծելու և միասնական քաղաքականության իրականացման ուղղությունները, սակայն տարբեր կազմակերպությունների և ֆիզիկական անձանց կողմից այս ոլորտում գործունեությունն իրականացվում է տարերայնորեն:

	2.
	Ընթացիկ իրավիճակը և խնդիրները 

	Ներկայումս  ՀՀ Արարատի, Արագածոտնի, Արմավիրի և Լոռու  մարզերի  շուրջ 400 համայնքներից միայն 50-ում են տեղադրված  հակակարկտային  ռադիոմոդեմային հեռակառավարմամբ ռադիոլոկատորից ղեկավարվող կայաններ: Տեղադրված թվով 154 կայաններով  նշված 50 համայնքների  ընդհանուր շուրջ 50.000  հեկտար  տարածքից պաշտպանության տակ է  վերցված  ընդամենը 13000 հեկտար  ինտենսիվ մշակության գյուղատնտեսական  տարածքներ: Վերջին յոթ  տարիներին  հակակարկտային  կայանները գործել են  անխափան և պաշտպանվող տարածքներում կարկտի դեմ  պայքարի  աշխատանքներն  իրականացվել են հաջողությամբ ու մեծ  արդյունավետությամբ, սակայն հարակից չպաշտպանվող տարածքները պարբերաբար ենթարկվել են  կարկտահարության, պատճառելով զգալի վնասներ:


Վերջին տարիներին  կարկտի դեմ պայքարի  աշխատանքները  ցույց են տվել, որ  շատ ուժեղ  և աղետալի  պրոցեսների ժամանակ հնարավոր են կարկտահարության դեպքեր: Չնայած կայանների գործունեությունը զգալիորեն  թուլացնում ու նվազեցնում է կարկտահարությունից հնարավոր վնասները, բավարար  արդյունքի հասնելու համար հարկավոր է պաշտպանվող  տարածքներում  ավելացնել առկա կայանների  քանակը:

Հանրապետության տարածքում ներկայումս տարբեր կազմակերպությունների և ֆիզիկական անձանց կողմից կառուցվում և տեղադրվում են հակակարկտային համակարգեր ու կայանքներ, որոնց աշխատանքի սկզբունքները, մեթոդոլոգիան, օգտագործվող նյութերը, շրջակա միջավայրի վրա ազդեցության և այլ հարցերը չեն ուսումնասիրվում: Այդ հակակարկտային կայանքները տեղադրվում են վերոնշյալ ծրագրով նախատեսված վայրերից դուրս, տեղադրվում են կարկտաբեր ամպերի շարժման ուղղություններից և «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպության ռադիոլոկացիոն կայանների գործողության գոտիներից դուրս, որի պատճառով չեն ապահովում գյուղատնտեսական հողատեսքերի պաշտպանությունը:

Ինչպես ցույց են տալիս միջազգային փորձը և ուսումնասիրությունները` մթնոլորտային երևույթների վրա կամայական ներգործությունը կարող է բերել անցանկալի, վնասակար հետևանքների՝ ստեղծելով էկոլոգիապես անբարենպաստ, աղետալի ու վտանգավոր իրադրություն բնակչության և տնտեսության համար:

	3.
	Տվյալ բնագավառում իրականացվող քաղաքականությունը

	Հակակարկտային աշխատանքների  ծավալների ընդարձակման դեպքում գազագեներատորային հակակարկտային կայանները պետք է առաջնահերթ տեղադրվեն  տվյալ տարածաշրջանի առաջին  պաշտպանական գոտում, որը նշված  չորս  մարզերից  մասնակի  իրականացվել է միայն Արարատի ու Արմավիրի  մարզերում: Առաջին  պաշտպանական գոտում  կայանների  տեղադրումից հետո, անհրաժեշտ է հաջորդ  փուլում դրանք  տեղադրել  նույն տարածաշրջանի 2-րդ, 3-րդ  գոտիներում, այնուհետև անցնել այլ պաշտպանական գոտիներին: Ներկայումս   Արմավիրի մարզի  1-ին պաշպանական գոտում սկսած Արաքս գյուղից մինչև Վանանդ գյուղը տեղադրված են 65 կայաններ:


Անհրաժեշտ է`

-  լրացնել Արմավիրի մարզի 1-ին պաշտպանական գոտու թույլ օղակները և ստեղծել 2-րդ պաշտպանական գոտին, որի համար նախնական տվյալներով պահանջվող հակակարկտային կայանների քանակը կազմում է  շուրջ 50 միավոր.

- վերնորոգել (վերակառուցել) համայնքների, ֆիզիկական կամ իրավաբանական անձանց սեփականություն հանդիսացող հակակարկտային կայանքները` հանրապետությունում միակ մասնագիտացված ու հակակարկտային ռադիոլոկացիոն համակարգերով հագեցված «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպության աշխատանքային սկբունքներին համապատասխան, այդ մեթոդներով և  տեխնոլոգիայով`  կառավարվել ու ղեկավարվել  ռադիոլոկացիոն  կենտրոնից.

ՀՀ  Արմավիրի և Արագածոտնի մարզերի հակակարկտային կենտրոններում  տեղակայել  կենտրոնական  կառավարման համակարգ՝ իրենց ծրագրային ապահովմամբ.
- ՀՀ  տարածքում արտաբյուջետային  միջոցներով  տեղադրվող  հակակարկտային  կայանքների աշխատանքի  սկզբունքը  համապատասխանի հանրապետությունում գործող   և  կիրառվող  մթնոլորտային  վտանգավոր  երևույթների  վրա  ակտիվ  ներգործության  մեթոդներին  ու տեխնոլոգիաներին.

	4.
	Կարգավորման նպատակը և բնույթը

	Սույն նախագծով կանոնակարգվում է Հայաստանի Հանրապետության տարածքում մթնոլորտային երևույթների վրա ակտիվ ներգործության ոլորտում իրականացվող դեռևս չկարգավորված հարաբերությունները, տարբեր կազմակերպությունների և ֆիզիկական անձանց կողմից այս ոլորտում իրականացվող, չպլանավորված տարերային գործունեությունը:

	5.
	Նախագծի մշակման գործընթացում ներգրավված ինստիտուտները և անձիք

	Նախագիծը մշակվել է ՀՀ արտակարգ իրավիճակների նախարարության կողմից:

	6.
	Ակնկալվող արդյունքը

	 Նախագծի ընդունմամբ Արմավիրի մարզի տարածքում հակակարկտային աշխատանքները կկազմակերպվեն առավել արդյունավետ, կկառուցվեն պետական ծրագրերին համապատասխանող հակակարկտային համակարգեր և կայաններ, հակակարկտային համակարգերը և կայանքները տեղադրեն  ռադիոլոկացիոն կայանների  սպասարկման գոտում, կապահովվի գյուղատնտեսական նշանակության հողատեսքերի առավել արդյունավետ պաշտպանությունը, կնվազեցվեն շրջակա միջավայրի վրա վնասակար ազդեցությունները, կապահովվի Հայաստանի Հանրապետության  տարածքով անցնող օդային մայրուղիների անվտանգությունը, գյուղատնտեսությանը և բնակչությանը կարկտից հասցվող վնասները կհասցվեն նվազագույնի:

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	Նախագծի ընդունմամբ այլ իրավական ակտերի ընդունման կամ դրանց մեջ փոփոխություններ կատարելու անհրաժեշտություն չի առաջանում:

	Միջազգային պայմանագրերով ստանձնած պարտավորությունների հետ համապատասխանությունը

	Սույն նախագծի ընդունումը համապատասխանում է ստանձնած պարտավորություններին:

	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Սույն նախագծի ընդունումը Հայաստանի Հանրապետության 2012 (2013) թ. պետական բյուջեում առաջացնում է 350 մլն դրամի ծախս, հևտևյալ հաշվարկով` 

- 50 միավոր նոր հակակարկտային կայանների ձեռքբերում և տեղադրում` 325 մլն դրամ, մեկ միավորի արժեքը` 6,5 մլն դրամ.

- Համայնքների, ֆիզիկական կամ իրավաբանական անձանց սեփականություն հանդիսացող հակակարկտային կայանքների վերնորոգումն (վերակառուցում)-21,4մլն դրամ.
-Երկու  կենտրոնական  կառավարման  համակարգերի  տեղակայում  և ծրագրային ապահովում 3,6 մլն դրամ:


[image: image1.wmf]
ՆԱԽԱՐԱՐ                                                                  Ա. ԵՐԻՑՅԱՆ

